
bhaktimātrapratīta namaste namaste namaste akhilamunijananivaha 
vihitasavanakadanakara kharacapalacaritabhayada balavadasurapatikṛta 
vividhaparibhavabhayacakita nijapadacalita nikhilamakhamukhavirahakṛśatara 
jalajabhavamukha sakalasuravaranikara kāruṇyāviṣkṛta caṇḍadivya nṛsiṃhāvatāra 
sphuritodagratāradhvanibhinnāmbaratāra nijaraṇakaraṇa rabhasacalita 
raṇadasuragaṇapaṭupaṭaha vikaṭaravaparigata caṭulabhaṭaravaraṇita paribhavakara 
dharaṇidhara kuliśaghaṭṭanodbhūta dhvanigambhīrātmagarjita nirjitaghanāghana 
ūrjitavikaṭagarjita sṛṣṭakhalatarjita sadguṇaguṇorjita yogijanārjita sarvamalavarjita 



lakṣmīghanakucataṭanikaṭaviluṇṭhana vilagnakuṅkuma paṅkaśaṅkākarāruṇa 
maṇikiraṇānuraṃjita vigata śaśākalaṅka śaśāṅkapūrṇamaṇḍalavṛtta sthūladhavala 
muktāmaṇivighaṭṭita divyamahāhāra lalitadivyavihāra vihitaditijaprahāra 
līlākṛtajagadvihāra saṃsṛtiduḥkhasamūhāpahāra vihitadanujāpahāra 
yugāntabhuvanāpahāra aśeṣaprāṇigaṇavihita sukṛtaduṣkṛta sudīrghadaṇḍabhrāmita 
bṛhatkālacakra bhramaṇakṛtilabdhaprārambha sthāvarajaṅgamātmaka sakalajagajjāla 
jaladhāraṇasamartha brahmāṇḍanāmadheya mahāpiṭharakaraṇapravīṇa kumbhakāra 
nirastasarvavistāra nirastaṣaḍbhāvavikāra vividhaprakāra tribhuvanaprakāra 
anirūpitanijākāra niyatabhikṣādilabdha gatarasaparimita bhojyamātrasantoṣa balavijita 
madamadana nidrādidoṣa janadhanasnehalobhādi dṛḍhabandhanaccheda labdhasaukhya 
satatakṛta yogābhyāsa nirmalāntaḥkaraṇa yogīndrakṛtasannidhāna sakalapradhāna 
māyāpidhāna suśubhābhidhāna madavikasadasurabhaṭa makuṭavanānalanibhanayana 
vilasadasikavacabhuja ghanavanalavana navarudhirakramakalpita 
mīnaśancattaraṅgaśaivāla mahājalūka dustara paṅkajalanivahakalita mahāsurapṛtanāka 
malinīvilolanakelipriya mattavāraṇa duṣṭajanamāraṇa śiṣṭajanatāraṇa nityasukhavicāraṇa 
siddhabalakāraṇa suduṣṭāsuradāruṇa sadṛśīkṛtānjana janadoṣabhanjana ghanacinniranjana 
nirantarakṛtabhaktavānchana viśvanāṭakasūtradhāra aṅghridhūlijātakhasindhudhāra 
madhvasṛklṛtacakradhāra janitakāma vigatakāma surajanakāma udhṛtakṣama 
niścalajanasatkriyākṣama suranatacaraṇa dhṛtarathacaraṇa vividhasuraviharaṇa 



vigatavikāra vikaraṇa vibudhajanaśaraṇa satataprīta triguṇavyatīta praṇatajanavatsala 
namaste namaste ||

